
Devi Stotram

ದೇವೀಸ್ತೋತ್ರಂ

(ಶಿಖರಿಣೀ ವೃತ್ತಮ)

ಶ್ರೀ ಪರಾವಿದ್ಯಾರೂಪಾಂ ನಿಗಮವನಶೋಭಾಂ ಸ್ಮರಹರಾಂ
ಪರಬ್ರಹ್ಮಾಕಾರಾಂ ನಿಜಕರುಣದೃಷ್ಟ್ಯಾಽವನಕರಾಂ .

ಕೃಪಾಪಾಙಗಾಂ ಶಾಂತಾಂ ದಿವಿಜನಗಣಸಂಸೇವ್ಯಚರಣಾಂ
ಚಿದಾನಂದಾಂ ದೇವೀಂ ಮುನಿಜನನುತಾಂ ನೌಮಿ ಸತತಂ .. 1..

ರಮೋಮಾವಾಣೀತಿ ತ್ರಿವಿಧಮಪಿ ರೂಪಂ ತವ ಶುಭೇ
ಪರಬ್ರಹ್ಮಾಕಾರಂ ಪ್ರಕಟಯತಿ ಸಚ್ಚಿಸುಖಪದೈಃ .
ಶಿವೇ!ಸ್ಮಾರಂ ಸ್ಮಾರಂ ತವ ವಿಮಲರೂಪಂ ನಿಜಸುಖಂ
ನಯೇ ಕಾಲಂ ಮಾತಃ! ಶ್ರುತಿಮಥಿತತತ್ತ್ವಾರ್ಥಕಲಿತಃ .. 2..
ನ ರೂಪಂ ನೋ ಲಿಂಗಂ ಶ್ರುತಿಷು ಗದಿತಂ ಬ್ರಹ್ಮಣ ಇತಿ
ಪರಂ ಸ್ವಾರ್ಥಾಯ ತ್ವಾಂ ಮಮ ಜನನಿ!ಸಾಂಬೋಧ್ಯ ಕಲಯೇ .
ಭವೇ!ಪುತ್ರಸ್ನೇಹಾದವಸಿಹಿ ಮಮಾಶೇಯಮಖಿಲಾ
ಯಥಾ ಮಾತೃಸ್ನೇಹೋ ವಿದಿತ ಇತಿ ನೋ ಬ್ರಹ್ಮ ಚ ತಥಾ .. 3..

ತ್ರಯಾಣಾಂ ಲಿಙಗಾನಾಂ ಶ್ರುತಿಷು ತವ ನಾಮಾನಿ ವಿಮಲೇ!
ಪರಂ ಮಾತೃಸ್ನೇಹಾದಚಿನವಮಿದ ವೈ ಸ್ವಹಿತದ್ದಮೀ .
ಯಥಾ ಮಾತಾ ಸ್ನಿಹ್ಯೇತ್ತದಪಿ ಮಯಿ ತೇ ಪ್ರೀತಿರಧಿಕಾ
ನ ಮಾತಾ ಬ್ರಹ್ಮೈಕ್ಯಂ ಕಿಲ ವಿತನುತೇ ತ್ವಂ ನ ಚ ತಥಾ .. 4..

ಅಪಿ ಬ್ರಹ್ಮಕಾರಾದಪಿ ಚ ನಿಜಶಕ್ತೇರ್ವಿಭವತಃ
ನ ಮಾತಸ್ತ್ವಚ್ಛ್ರೇಷ್ಠಂ ಕಿಮಪಿ ಕಿಲ ಜಾನೇ ಸ್ಫುಟಮಿದಂ .

ಯಯಾ ಶಕ್ತ್ಯಾ ಕೋಽಪಿ ಪ್ರಭವತಿ ಚ ಸಾ ತ್ವಂ ಭವಹರೇ
ತ್ವಮೇವೈಕಂ ಬ್ರಹ್ಮಸ್ವಯಮಭಿಹಿಂತಂ ಭೇದರಹಿತಂ .. 5..

ಸದೇಕಂ ತೇ ರೂಪಂ ಬಹುವಿಧತಯಾ ವೇದಕಥಿತಂ
ಸ್ವಭಕ್ತ್ಯಾ ಸೇವಂತೇ ಸಕಲಜನಸೌಖ್ಯಂ ವಿತನುಷೇ .
ತ್ವಮೇಕಾ ವಿಶ್ವಾದೌ ತ್ವಮಿಹ ಸಕಲಾಂತರ್ಬಹಿರಪಿ
ತ್ಮೇವೈಕಾ ಚಾಂತೇ ಸಕಲಮುಪಸಂಹೃತ್ಯ ರಮಸೇ .. 6..
ತ್ವಮಿಂದ್ರಸ್ತ್ವಂ ಬ್ರಹ್ಮಾ ರವಿರಪಿ ಚ ಚಂದ್ರೋ ಹರಿಹರೌ

ದೇವೀಸ್ತೋತ್ರಂ

ನರಸ್ತ್ವಂ ನಾರೀ ತ್ವಂ ಸಕಲದಿವಿಜಾ ದೇವ್ಯ ಇತಿಯಃ .
ಧೃತಿಃ ಪ್ರಜ್ಞಾ ಮೇಧಾ ಮತಿರಪಿ ಗತಿಸ್ತ್ವಂ ಶ್ರುತಿನುತೇ!
ತ್ವಮೇವಂಯದ್ಭೂತಂ ಭವದಿತಿ ಭವಿಷ್ಯತ್ತದಪಿ ಚ .. 7..

ಯಥಾಬ್ಧೌ ಫೇನಃ ಸ್ಯಾತ್ತ್ವಯಿ ಜಗದಿದಂಯಜ್ಜಡಮಿತಿ
ತರಙಗಂ ಕಲ್ಲೋಲಸ್ತ್ವಯಿ ಜನನಿ!ಚೇಶೋಽಪರ ಇಮೌ .

ಯಥಾಬ್ಧಿಃ ಸ್ಯಾದೇಕಸ್ತ್ರಿಭಿರಪಿ ಚ ರೂಪೈರ್ಭವನುದೇ!
ತ್ವಮೇಕಾ ಚಿನ್ಮಾತ್ರಾ ಸುಖಜಲಧಿರೇಭಿಸ್ತ್ರಿಭಿರಪಿ .. 8..

ದೇವೀಸ್ತೋತ್ರಮಿದಂ ಪುಣ್ಯಂ ಪವಿತ್ರಂ ಭೂವಿ ಪಾವನಂ .

ಪಾವಯತ್ಯಖಿಲಾಞಜೀವಾನ್ ಗಂಗೇವ ಕಿಲ ಸರ್ವದಾ .. 9..

ಇತಿ ಶ್ರೀಸಮರ್ಥರಾಮದಾಸಾನುಗೃಹೀತರಾಮಪದಪಕಞಜಭೃಙಗಾಯಮಾನ-

ಶ್ರೀಮತ್ಪರಮಹಂಸಪರಿವ್ರಾಜಕಾಚಾರ್ಯ ಭಗವತಾ ಶ್ರೀ ಶ್ರೀಧರಸ್ವಾಮಿನಾ
ವಿರಚಿತಂ ಶ್ರೀದೇವೀಸ್ತೋತ್ರಂ ಸಂಪೂರ್ಣಂ ..

